
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаса олысьяслы отсöг сетöм йылысь" Коми Республикаса Оланпас збыльмöдан мераяс йылысь" Коми Республикаса Правительстволöн 2004 во декабр 31 лунся 280 №-а шуöмö вежсьöмъяс пыртöм йылысь

Коми Республикаса Правительство шуис:

Пыртны "Коми Республикаса олысьяслы отсöг сетöм йылысь" Коми Республикаса Оланпас збыльмöдан мераяс йылысь" Коми Республикаса Правительстволöн 2004 во декабр 31 лунся 280 №-а шуöмö татшöм вежсьöмъяс:

1) Республиканскöй быд тöлысся сьöм, Коми Республикаса почёт нима йöзлы быд тöлысся сьöм, республиканскöй быд вося сьöм да пассажирскöй транспортын ветлöм вылö пособиеяс мынтан пöрадокын да условиеясын, мый вынсьöдöма шуöмöн (2 №-а содтöд):
3 пунктса 5 подпунктын "сетсьö быд во, а сідзжö" кывъяс вежны "выльысь сетсьö" кывъясöн;

2) Оланінысь да коммунальнöй услугаясысь мынтысьöм кузя социальнöй отсöг сетан пöрадокын, мый вынсьöдöма шуöмöн (7 №-а содтöд): 
а) 3 пунктса 4 подпунктын "сетсьö быд во, а сідзжö оланін вежсигöн" кывъяс вежны "выльысь сетсьö – сэк, кор вежсьö оланін, семьяö пырысь лыд да (либö) олан жырлöн öтувъя плöщадь ыджда"; 
б) 5 пунктö содтыны татшöм абзац:
"Сэк, кор кутшöмкö лоöмтор вöсна оланінысь да коммунальнöй услугаясысь мынтысьöм кузя социальнöй отсöг сетан мындаыс вежсьö либö сійöс сетöм вылö öткажитöны, гражданалы колö индöм лоöмтор лунсяньыс тöлысь чöжöн юöртны та йылысь оланін места серти йöзлы социальнöй отсöг сетан органö да сетны тайö лоöмторсö эскöдысь документъяс.";  

в) 7 пунктын:

"да юöртö та йылысь гражданинлы да организацияяслы, кодъяс могмöдöны сійöс оланін да коммунальнöй услугаясöн" кывъяс киритны;
содтыны татшöм абзац:

"Сэк, кор гражданинлы оланінысь да коммунальнöй услугаясысь мынтысьöм кузя примитöны социальнöй отсöг сетöм вылö öткажитöм йылысь решение, татшöм решениесö примитысь йöзлы социальнöй отсöг сетан орган гижöмöн юöртö та йылысь гражданинлы öткажитöмын помкаяссö индöмöн."; 

г) 12 пунктын:
медводдза абзацын:

"медводдза" кыв вежны "кызьöд" кыв вылö;

"татшöм социальнöй отсöг сетöм вылö компенсация" кывъяс вежны "татшöм социальнöй отсöг сетöм вылö быд тöлысся сьöм компенсация (водзö – компенсация)" кывъясöн;

мöд абзацын "либö мöд ногöн" кывъяс киритны;

коймöд абзацын "налы оланін да мукöд быд сикас жыр" кывъяс вежны "олан жыр да " кывъясöн;

содтыны татшöм абзацъяс:

"Компенсация сетсьö олан жырйысь да коммунальнöй услугаясысь мынтысьöм кузя социальнöй отсöг сетöмын арталöм мында йылысь юöр серти организацияяссянь, кодъяс сетöны оланін да коммунальнöй услугаяс да (либö) арталöны оланінысь да коммунальнöй услугаясысь мынтысьöмсö (водзö – организацияяс) йöзлы социальнöй отсöг сетысь органъяс да электроннöй ногöн DBF формата файлъясöн юöрöн йитчöм да вежласьöм йылысь организацияяс костын кырымалöм сёрнитчöмъяс подув вылын, тайö Пöрадок дорö содтöдын индöм серти.

Индöм компенсацияясыс, кутшöмъясöс граждана эз босьтны ас кадö, мынтыссьöны кольöм кадöн, но куим воысь оз дырджыкысь найöс босьтны шыöдчан лунсянь.

Компенсацияяс, кутшöмъясöс гражданалы мынтöма лишнöй, бöр вештыссьöны водзын лоысь компенсацияясысь, а мынтöмсö кö дугöдöма, компенсация босьтысь бöр бергöдö сійöс ас вöляысь. Кор граждана ас вöляысь оз кöсйы вештыны сылы лишнöй мынтöм сьöмсö, йöзлы социальнöй отсöг сетан орган вермö пырйыны сійöс ёрдлöн пöрадок серти Россия Федерацияса законодательство серти.

Кор кутшöмкö лоöмтор вöсна компенсация мынтöмыс дугöдсьö, недыр кад вылö дугöдсьö, выльысь мынтыссьö либö сылöн ыдждаыс вежсьö, сэки мынтысьöмыс дугöдсьö, недыр кад вылö дугöдсьö, выльысь мынтыссьö либö мынтыссьö вежсьöм серти сійö тöлысь бöрын локтан тöлысся 1 лунсянь, кор лоис лöсялана лоöмторйыс.

Кор инвалидъяслöн инвалидносьт кадколастыс помасьö, компенсациясö выльысь кутасны мынтыны тöлысьлöн 1 лунсянь, корсянь медико-социальнöй экспертизалöн федеральнöй учреждениеса кывкöртöдъяс кузя инвалидносьтсö нюжöдöма.

Компенсация дугöдасны мынтыны сэк, кор социальнöй отсöг босьтысьсö оланін места серти регистрируйтан учётысь киритöма, сійö кувсьöма, а сідзжö индöм пöрадок серти сійö лыддьыссьö кувсьöмöн либö юöртöг вошöмöн, тöдмавсьö, мый сетöм юöръясыс абу тыр (либö) абу эскöданаöсь, компенсацияыс 3 тöлысь чöж абу босьтöма, социальнöй отсöг вылö правоыс вошöма.

Сійö тöлысьысь, кор компенсация босьтысь кувсьö, а сідзжö вынсялö сійöс кувсьöмöн либö юöртöг вошöмöн лыддьöм йылысь решение, компенсацияыс мынтыссьö тырвыйö. Компенсацияяс, мый артавсьöны сійöс босьтысьлы да кувсьöм вöсна абу босьтöма, наследуйтсьö Россия Федерацияса гражданскöй законодательствоöн индöм пöрадок серти.".    
2. Тайö шуöмыс вынсялö сійöс официальнöя йöзöдан лунсянь.

Коми Республикаса Юралысь                                                     В.Торлопов

Сыктывкар

2008 вося май 28 лун

132 №

вудж. Исакова  4 000 пас
